
6070  TJØRVÅG 

 

 

 

 

 

 

Tjørvågosen naturreservat, Herøy - dispensasjon for køyring med traktor 

til naust på gnr53 bnr25 og 39 
 

Vi viser til søknad av 10.03.2013 om køyring med traktor gjennom Tjørvågosen 

naturreservat. Føremålet er transport av sand, sement og vatn for å støype igjen 

erosjonsskader på muren på eit naust som ligg i bakkant av naturreservatet. 

 

Bakgrunn 

Det vart gjeve løyve til dette tiltaket 13.06.2012, men det vart ikkje gjennomført pga. for 

kort tid til å gjennomføre det. Fylkesmannen baserer behandlinga si på dette og gjer eit nytt 

vedtak i saka. 

 

Innleiingsvis vil vi peike på at motorisert transport i Tjørvågosen har vore eit langvarig tema 

sidan reservatet vart etablert. Det har vorte gjeve nokre løyve til føremål der det ikkje har 

føreligge gode alternativ, og der det ikkje har kunne oppstå spesielle skader på 

verneverdiane.  

 

Du har uttrykt ønskje om å få eit meir generelt løyve, alternativt få aksept for bruk av ein 

annan trasé. Vi har ikkje funne det forsvarleg å kunne gje noko slikt løyve, og har i brev av 

19.03.2014 signalisert ein restriktiv praksis til motorferdsel. Det har tidlegare vist seg at 

køyring medførte store terrengskader og fare for tap av verneverdiar.  

 

Du har hevdar at det ikkje er eigna å ta opp desse massane sjøvegen. Tidlegare har du vist til 

at både er vanskeleg og risikabelt å krysse fjøra med traktor og hengar. Du har ein tinglyst 

vegrett etter sjøvegen, over osen og på land aust til naustet.  

 

Heimelsgrunnlag 

Verneforskrifta for Tjørvågosen naturreservat av 08.11.2002, § 3, 4 fastslår at: 

 

«Motorferdsel på land er forbode, medrekna start og landing med luftfartøy.»  

 

Køyring med materialar til og frå naustet må vurderast som evt. dispensasjon etter 

naturmangfaldlova § 48. Første ledd i denne lyder:  

«Forvaltningsmyndigheten kan gjøre unntak fra et vernevedtak dersom det ikke strider mot 

vernevedtakets formål og ikke kan påvirke verneverdiene nevneverdig, eller dersom 

sikkerhetshensyn eller hensynet til vesentlige samfunnsinteresser gjør det nødvendig.»  

Fylkesmannen vurderer søknaden etter prinsippa i naturmangfaldlova §§ 8-12, jf. § 7.  

 

§ 8 - Kunnskapsgrunnlaget 

Køyretraséen over gnr 53 bnr 7 er ein etablert veg, og terrenget framstår med gamle 

køyrespor. Her er lite vegetasjon i spora. Tilsvarande står køyrespora i fjøra under flomålet. 

Vegetasjonen i køyretraséen på land over gnr 53 bnr 1 har ikkje rehabilitert seg endå, men 

terrenget er som robust og beresterkt. Ei svært varsam køyring under tørre forhold kan skje 

utan skade på vegetasjonen. Her er pionerartar som lyssiv og strandrøyr, og det er ikkje 

etablert ein permanent vegetasjon. Det må leggjast til at dette området er gammalt slåtte- og 

beitemark i gjengroing med bjørk m.v. Ei svært avgrensa køyring etter denne traséen vil 

difor ikkje skade verneverdiane 

 

Ei evt. nedkøyring frå vegen i vest ut i sjøen og tilbake til neset i aust vil gje ei avgrensa og 

marginal slitasje på strand- og sumpvegetasjonen på vestsida av elveløpet. Dette vil gro raskt 

til att i denne ustabile sona. 

 

§ 9 – Føre-var prinsippet 

Fylkesmannen har nok kunnskapsgrunnlag til å vurdere saka. Prinsippet blir ikkje brukt. 

 

§ 10 – Samla belastning 

Tjørvågosen naturreservat er eit lite reservat, og det er sparsamt med areal i reservatet av 

same kvalitet som det som blir påverka. Naturtypen er ein vågos, som også er sjeldan i denne 

delen av fylket. Fylkesmannen kan ikkje utan vidare sjå at det let seg gjere å erstatte 

naturreservatet med eit anna med same utforming og kvalitet, og det vil kunne vere 

konfliktar og lange prosessar ved å få på plass ei erstatning. 

 

Ut frå prinsippet om samla belastning er det viktig å halde Tjørvågosen naturreservat i ein 

tilstand så nær det naturlege som råd, og køyrebelastninga vert avgrensa til eit minimum. 

 

§ 11 – Kostnadene ved miljøforringing 

Forvaltningsstyresmakta kan pålegge Frode Berg Tjervåg å gjennomføre avbøtande tiltak 

dersom det oppstår skader på reservatet.  

 

§ 12 – Miljøforsvarlege driftsmåtar 

Det er bygd eit nytt naust i strandkanten. Fylkesmannen har difor gjeve løyve for den mest 

beresterke traséen, og har avgrensa løyvet til fem turar.  

 

Vurdering 

Fylkesmannen vurderer køyringa til å kunne skje på ein måte og i eit omfang som ikkje strir 

mot verneføremålet eller påverkar verneverdiane nemneverdig, jf. tidlegare gjennomgang. Vi 

har difor også kunne gje ein dispensasjon etter naturmangfaldlova § 48. 

 

Fylkesmannen ser ikkje noko grunnlag for ny køyring . 

 

Konklusjon: 

I medhald i naturmangfaldlova § 48 får Frode Berg Tjervåg løyve til transport av sand, pukk, 

sement og utstyr til støyping av understøtting av skadd ringmur på naust som omsøkt 

10.03.2015. 

Vilkår 

Det vert sett følgjande vilkår til køyringa: 

 Det skal køyrast med liten jordbrukstraktor med tilhengar eller skuffe. 

 Det kan køyrast inntil fem turar (tur-retur) i løpet av 2015, og køyringa skal skje 

samla i løpet av nokre få dagar.  

 Køyringa kan berre skje i tørrversperiodar.   

 Køyringa skal skje etter følgjande trasé: 

- Etter sjøvegen forbi Tonningstova rett ut i fjøra på vestre side av voren og 

djupålen 

- Krysse djupålen 

- Opp langs austre side av djupålen til spissen av neset på 53/1 

- Inn på neset etter gruspartiet 

- Etter restaurert trasé til naustet 

 

Etter avslutta køyring skal vedlagte køyrebok fyllast ut og sendast fylkesmannen (./.). 

 

Fylkesmannen føreset at dei privatrettslege forholda er i orden. 

  

Dette vedtaket kan påklagast til Miljødirektoratet innan 3 veker i samsvar med 

forvaltningslova § 28 ff. Evt. klage skal sendast Fylkesmannen i Møre og Romsdal. 

 

 

Med helsing 

 

 

 

Ulf Lucasen (e.f.) Ola Betten 

Ass. miljøverndirektør 

 

Dokumentet er elektronisk godkjent og har ingen signatur. 

 

1 vedlegg: Køyrebok 

